
				এই পাতাটির মুদ্রণ সংশোধন করা প্রয়োজন। 
স্বগীয় শ্যামাচরণ গঙ্গোপাধ্যায় RRGd
হন এবং সেই সময় হইতেই রীতিমতরূপে পড়া-শুনা চলিতে থাকে। বাসাতে তিনি, তাহার ছোট ভাই বামাচরণ, বিধবা মাসী ও শঙ্করী নামে পুরাণ বাড়ীর কী থাকিতেন। জিনিসপত্র খুব সস্তা ছিল, তবু খাই-খরচ ৮২ টাকার মধ্যে কোনও প্রকারে সারিতে হইত। বীকে বেতন দিতে হইত না । তিনি উপায়ক্ষম হইয়া শঙ্করীকে তাহার মৃত্যু পৰ্য্যন্ত সাহায্য করিয়াছিলেন, কিন্তু মাসী পূর্বেই মারা যাওয়াতে তাহার ঋণ আংশিকভাবে শোধ করিতে পারেন নাই বলিয়া আজীবন দুঃখ ছিল । ৮ বৎসর বয়সে শ্যামাচরণের মাতৃবিয়োগ হয় ।
উত্তরপাড়া Ç7 2i(2, lHand ( হাণ্ড ) সাহেব ও পরে রামতনু লাহিড়ী মহাশয় হেডমাষ্টার ছিলেন । শ্যামাচরণ বরাবর বলিতেন, রামতনু বাবুর সংস্রবে থাকিয়া ভঁাহার যথেষ্ট উপকার হইয়াছিল।
শ্যামাচরণ উত্তরপাড়া স্কুল হইতে মাসিক ৮২ টাকা জুনিয়ার স্কলাসিপ পাইয়া কলিকাতায় হিন্দু কলেজে ভৰ্ত্তী হইবার জন্য যান, কলেজের অধ্যক্ষ সাটক্লিফ ( Sut.clife ) সাহেব তাহার বয়স কম দেখিয়া ও মফঃস্বল স্কুলে পড়াশুনা তেমন ভাল হয় না বিবেচনা করিয়া তাহাকে স্কুলডিপার্টমেণ্টে ভিত্তি করেন। পর বৎসর ( ১৮৫৪-৫৫ ) জুনিয়ার স্কলাসিপ পরীক্ষায় শ্যামাচরণ প্ৰথম স্থান অধিকার করিয়া মাসিক ১০২ বৃত্তি পাইয়া হিন্দু কলেজের নূতন-নাম-দেওয়া প্রেসিডেন্সি কলেজের কলেজ७ि०ामित्र डर्ट श्न ।
প্ৰথম বার্ষিক শ্রেণীর পরীক্ষায় শ্যামাচরণ প্ৰথম হন, সিনিয়র দ্বিতীয় বার্ষিক স্কলারসিপ পরীক্ষায় দ্বিতীয় হন । তৃতীয় বার্ষিক ক্লাসে পড়িবার সময় নূতন-প্রতিষ্ঠিত কলিকাতা ইউনিভাসিটির এনট্র্যানস পরীক্ষা পীড়িত থাকায় দিতে পারেন নাই, ঐ পরীক্ষা না দিলে বি-এ পরীক্ষা দিবার অধিকার জন্মিত না, এই কারণে ১৮৫৯ সালে বি-এ পরীক্ষা দেওয়া হইল না। চতুর্থ বাষিক

